
அவன் பேசிய முதல்வார்த்தையே என்ன?’ என்பது தான். யாரைப்பார்த்தாலும் என்ன?’ என்ற வார்த்தைதான் அடிக்கடி அவன் நாவில் வருகிறது. அம்மா, அப்பா என்கிறான். நான் என் மனைவியை பாப்பா என்று அழைப்பதைக் கண்டு பாட்டியை அவனும் பாப்பா' என்கிறான்.

அலங்காரப் பொருட்கள், சிங்கம் போன்ற சிறிய சிற்பங்களை நீட்டி எடுத்துப் பார்க்கிறான். பார்த்துவிட்டு பத்திரமாக வைத்து விடுகிறான். எதற்காகவும் அட்ம் பிடிப்பதில்லை ஒன்பதாம் மாதத்திலிருந்து நடக்கிறான். என் அறைக்குள் போனால் முதலில் புத்தகங்களைத்தான் எடுக்கிறான். பக்கங்களைப் புரட்டிப் பார்த்து விட்டு வைத்து விடுகிறான். தாத்தாவான என்னை என்ன? என்றுதான் அழைக்கிறான்.

என் மகன் கல்லாடனின் ஐந்தாவது வயதில் அவனைப் பற்றி தேன்.மழை’ என்ற கவிதை நூலில் சில வரிகள் எழுதினேன். அவன் புற நானூறு' என்பதை "புயநானூறு' என்று மழலையாகப் பேசினான். அது வேடிக்கையாக இருந்தாலும் புயம்’ என்பது வீரத்தை விளக்குவது. அதனால் புயநானூறு' என்பதே சரியாக இருக்கும், என்று அவன் சொன்னது குறித்து தேன்.மழை? கவிதை நூலில் எழுதினேன் - அந்த நூலுக்குத் தமிழக அரசின் பரிசு கிடைத்தது.

எனது பேரனின் பிறந்த நாளைக் கொண்ட்ாடுவ துடன், அமைச்சர்கள் கலந்து கொள்ள், அவனுக்கு கவிதை நூல் வெளியிடுவதுடன், அவனது பெயரால் தனித் தமிழில் பெயர் சூட்டப்பட்டுள்ள ஆண், பெண் குழந்தை களுக்குப் பரிசு கொடுக்கலாமென்றிருக்கிறேன்.

சுரதாவைச் சந்தித்தவர்கள் : எஸ். விஜயன், ஞானதங்க பாரதி இதழ் : தேவி, 21-8-1985

		 இப்பக்கம் கடைசியாக 9 மார்ச்சு 2018, 19:17 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

